ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՐՏԻ 29-Ի N
364-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ

ՈՐՈՇՄԱՆ  ՆԱԽԱԳԾԻ



	1. ՀՀ քննչական կոմիտե

	25.10.2024թ.

	
	N  01/22/336329-2024

	Դիտողություններ և առաջարկություններ չկան:
	            
	Ընդունվել է ի գիտություն:

	2. ՀՀ կրթության, գիտության, մշակույթի և սպորտի նախարարություն
	14.10.2024թ․

	
	N  01/18.2/31749-2024

	Դիտողություններ և առաջարկություններ չկան:
	
	Ընդունվել է ի գիտություն:

	3. ՀՀ առողջապահության նախարարություն

	16.10.2024 թ․

	
	Մ/49731-2024

	Դիտողություններ և առաջարկություններ չկան:
	
	Ընդունվել է ի գիտություն:

	4. ՀՀ ներքին գործերի նախարարություն
	23.10.2024թ․

	
	Մ/50803-2024

	    Ի պատասխան Ձեր 10.10.2024թ. թիվ ՆՄ/ԱԿ-4-1/31526-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2019 թվականի մարտի 29-ի թիվ 364-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը: 

Առաջարկվում է նախագծի հավելվածի 2-րդ կետում «բնակության իրավունք (կացության կարգավիճակ)» բառերը փոխարինել «օրենսդրությամբ սահմանված կարգով բնակության իրավունք» բառերով, որն ընդգրկում է օտարերկրացիների առավել լայն շրջանակ։ Խոսքը վերաբերում է Եվրասիական տնտեսական միության անդամ պետությունների քաղաքացիներին և նրանց ընտանիքի անդամներին, որոնք ստացել են բնակության օրինականությունը հավաստող տեղեկանք, կացության կարգավիճակ ունեցող օտարերկրացիներին, ինչպես նաև՝ Ռուսաստանի Դաշնության քաղաքացիներին, ովքեր ՀՀ օրենսդրությամբ սահմանված կարգով հաշվառված են ՀՀ բնակչության պետական ռեգիստրում և վերջիններիս ՌԴ քաղաքացու անձնագրերում առկա է հաշվառման կնիք։
    Միաժամանակ առաջարկվում է, որպես շահառու, նախագծում ներառել նաև ապաստան հայցողներին։  

	
Ընդունվել է։
 Նախագծում կատարվել են համապատասխան փոփոխություններ:

	5. Երևանի քաղաքապետարան
	16.10.2024թ․

	
	N 01/169825-24                                                                                                         

	Դիտողություններ և առաջարկություններ չկան:



	Ընդունվել է ի գիտություն:

	6. ՀՀ գլխավոր դատախազություն
	11.05.2024 թ․

	
	Մ/52689-2024

	Ա. «Հայաստանի Հանրապետության կառավարության 2019 թվականի մարտի 29-ի №364-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով ընդունվելիք ենթաօրենսդրական ակտի՝ օրենքով լիազորող նորմերն առաջարկվել է փոխել՝ այդ թվում՝  «Սոցիալական աջակցության մասին» Հայաստանի Հանրապետության օրենքի լիազորող նորմերը չնախատեսել:
Այդուհանդերձ, բովանդակային առումով վկայակոչում է արվել նաև հիշյալ օրենքին: Մասնավորապես՝ ըստ որոշման նախագծի հավելվածի 5-րդ կետի՝ «5.Շահառուներին ապաստարանով ապահովելու նպատակն այդ անձանց անվտանգությունն ապահովելը և «Սոցիալական աջակցության մասին» օրենքով և սույն հավելվածով նախատեսված սոցիալական այլ ծառայությունները տրամադրելն է:»: 
Այս կապակցությամբ, կարծում ենք՝ օրենքի լիազորող նորմի նախատեսումը պետք է լինի հստակ՝ կամ լիազորի՝ ըստ այդմ՝ նախատեսելով համապատասխան կարգավորումները, կամ չլիազորի՝ կարգավորում չնախատեսելով:
Նշենք նաև, որ «Սոցիալական աջակցության մասին» օրենքով ընտանեկան բռնության զոհերին տրամադրվող սոցիալական աջակցության ծավալը և եզրութաբանությունը[footnoteRef:1] տարբեր են, ինչը, կարծում ենք՝ պետք է ենթարկվի համապատասխան փոփոխությունների:  [1:  Նշված օրենքում «Ընտանեկան բռնություն» հասկացությունը, տարբերվում է «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» ՀՀ օրենքում նույն տեսակի բռնությանը տրված հահմանումից, կամ՝ այդ օրենքով նախատեսվում է ոչ թե ապաստարան, այլ կացարան, թեև տրամադրման առավելագույն ժամանակահատվածը՝ 12 ամիս, նույն է:] 


Բ. Ըստ նախագծի՝ 
1.	ապաստարանում կարող են տեղավորվել երեխաներ` բացառապես  առնվազն մեկ ծնողի կամ այլ օրինական ներկայացուցչի հետ,
2.	անձնակազմը պետք է ունենա բավարար պատրաստվածություն ընտանեկան և կենցաղային բռնության ենթարկված անձանց` այդ թվում երեխաների հետ աշխատելու համար,
3. ապաստարանն իր շուրջօրյա աշխատանքի կազմակերպման համար պետք է ունենա առնվազն չորս շուրջօրյա աշխատողներ` հերթափոխությամբ: Օրվա հերթապահ աշխատակիցը նաև պետք է մասամբ զբաղվի երեխաների հետ:
Այս կապակցությամբ առաջարկում ենք, աջակցության կենտրոնի՝ երեխաների հետ հաղորդակցմանը ներգրավվող ներկայացուցչի համար Նախագծով սահմանել բացառապես այնպիսի հոգեբանի մասնակցություն, ով երեխաների հետ աշխատանքի թեմայով մասնագիտացած է և ՀՀ կառավարության կողմից սահմանված կարգով որակավորված [footnoteRef:2],[footnoteRef:3]։ [2: Օրինակ, նման պահանջ՝ անչափահասի մասնակցությամբ քննչական գործողության կատարմանը ՀՀ կառավարության կողմից սահմանված կարգով (09.06.2022թ. N 847-Ն որոշում) հոգեբան ներգրավելու վերաբերյալ, նախատեսված է ՀՀ քրեական դատավարության օրենսգրքով: Այդ կարգի համաձայն՝ Հայաստանում ՄԱԿ-ի (որի կողմից մշակվել է վերը նշված ուղեցույցը) Բնակչության հիմնադրամի ներկայացուցչության հետ համագործակցության շրջանակներում վերապատրաստման դասընթաց անցած կոնկրետ հոգեբաններն են համարվում որակավորված, որոնց որոշակի ժամկետով տրված է որակավորման վկայական: Նույն կարգը, համապատասխան փոփոխությունների ճանապարհով, կարող է վերաբերելի դարձվել նաև ապաստարաններում երեխաների հետ հաղորդակցմանը ներգրավվող հոգեբաններին:  ]  [3:  Հիշյալ առաջարկը կատարվում է նաև «Սոցիալական աջակցության մասին» ՀՀ օրենքի նախագծի 58-րդ հոդվածի վերաբերյալ ՀՀ գլխավոր դատախազի կողմից ՀՀ ԱԺ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՄՇՏԱԿԱՆ ՀԱՆՁՆԱԺՈՂՈՎԻ ՆԱԽԱԳԱՀԻՆ ուղարկված առաջարկի համատեքստում, որի պատճենն արդեն իսկ ուղարկվել է:] 







. Նախագծի համաձայն՝ 
«Ապաստարանի աշխատակից չի կարող լինել այն անձը`
1)  ով դատապարտվել է հանցագործության կատարման համար, և նրա դատվածությունը օրենքով սահմանված կարգով հանված կամ մարված չէ,
2) ով դատապարտվել է Հայաստանի Հանրապետության քրեական օրենսգրքի 22-27-րդ, 29-րդ, 34-35-րդ գլուխներով և 203-206-րդ, 208-209-րդ, և 485-րդ հոդվածներով նախատեսված հանցագործությունների համար` անկախ դատվածությունը մարված կամ հանված լինելու հանգամանքից,
3) ում նկատմամբ առկա է օրինական ուժի մեջ մտած նախազգուշացման, անհետաձգելի միջամտության կամ պաշտպանական որոշում,
4) ով դատարանի՝ օրինական ուժի մեջ մտած վճռով ճանաչված է անգործունակ, կամ սահմանափակ գործունակ,
5) ում նկատմամբ հարուցված է քրեական հետապնդում:»: 
Այս կապակցությամբ առաջարկում ենք ապաստարանի աշխատակից լինելու արգելքների ցանկում ավելացնել նաև ընտանեկան կամ կենցաղային բռնության համար դատապարտված անձանց՝ անկախ դատվածությունը մարված կամ հանված լինելու հանգամանքից, ինչպես նաև այն անձանց, ում նկատմամբ երբևէ կայացվել է ոչ արդարացնող հիմքով քրեական հետապնդումից հրաժարվելու վերաբերյալ որոշում՝ ընտանեկան կամ կենցաղային բռնություն կիրառելու կապակցությամբ:  


	Չի ընդունվել:
Նախագծում «Սոցիալական աջակցության մասին» օրենքին հղումը նպատակ է հետապնդում ամրագրել, որ ապաստարանը նաև տրամադրում է այդ սոցիալական ծառայությունները, որոնք նախատեսված են այժմ, կամ հետագայում կարող են նախատեսվել այդ օրենքով:












Չի ընդունվել:
Միջազգային փորձի ուսումնասիրությունը ցույց է տալիս, որ նման մանրամասն պահանջներ չեն սահմանվում ապաստարանի աշխատակիցների համար: Վերջինս, այդուհանդերձ, պետք է, ըստ շահառուների կարիքների, ներգրավի համապատասխան որակավորում ունեցող մասնագետների և անձանց:
Ավելին, ապաստարանի նպատակը շահառուների անվտանգությունը երաշխավորելն է, և անչափահասի մասնակցությամբ քննչական գործողության կատարմանը հոգեբան ներգրավելու կարգը և պահանջները չեն կարող տարածվել այս դեպքերի վրա:



Ընդունվել է մասնակի: 
Թվարկված հանցագործությունների շարքին է լրացվել նաև ՀՀ քրեական օրենսգրքի 508-րդ հոդվածով սահմանված հանցագործությունը, ինչպես նաև նշված հանցագործությունների կապակցությամբ ոչ ռեաբիլիտացնող հիմքով քրեական հետապնդում չհարուցելու կամ քրեական հետապնդումը դադարեցնելու մասին օրինական ուժի մեջ մտած որոշում կայացված լինելը:
 Առաջարկվող մյուս հիմքի առանձին ամրագրումը նպատակահարմար չէ, քանի որ ընտանեկան կամ կենցաղային բռնության համար առանձին հանցակազմ նախատեսված չէ:

	7. Մարդու իրավունքների պաշտպանի գրասենյակ
	16.01.2025 թ․

	1.	Նախագծի 1-ի կետի 4-րդ ենթակետով նախատեսվում է ուժը կորցրած ճանաչել Հայաստանի Հանրապետության կառավարության 2019 թվականի մարտի 29-ի «Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման մեջ փոփոխություններ ու լրացումներ և 2015 թվականի սեպտեմբերի 10-ի N 1069-Ն որոշման մեջ փոփոխություն կատարելու մասին» N 364-Ն որոշման  N 2 հավելվածը:
Որոշման N 2 հավելվածով նախատեսվում է ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը:
«Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» ՀՀ օրենքի  14-րդ հոդվածի 1-ին մասի 6-րդ կետի համաձայն՝ ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության բնագավառում լիազոր մարմինը ոչ առևտրային իրավաբանական անձանց հետ կնքում է ապաստարանի և աջակցության կենտրոնի ֆինանսավորման պայմանագիր՝ Կառավարության սահմանած պայմանագրի օրինակելի ձևի հիման վրա, և վերահսկողություն իրականացնում իր կողմից մասնակի կամ ամբողջապես ֆինանսավորվող ապաստարանների և աջակցության կենտրոնների գործունեության նկատմամբ նաև ֆինանսական միջոցների օգտագործման մասով:
Արդյունքում՝ Նախագծի վերոնշյալ դրույթի կիրառմամբ՝ ընտանեկան և կենցաղային բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձև չի նախատեսվում, ինչի պայմաններում Օրենքի 14-րդ հոդվածի 1-ին մասի 6-րդ կետով սահմանված պահանջի հասցեագրումը մնում է բաց:
Նախագծի հիմնավորումներում նույնպես չի պարզաբանվում, թե արդյո՞ք նախատեսվում է պայմանագրի օրինակելի ձև սահմանել առանձին որոշմամբ:
Հետևաբար՝ անհրաժեշտ է ապահովել Օրենքի վերոնշյալ դրույթի կիրարկումը երաշխավորող հիմքերի ամրագրումը:

2.	Նախագծի Հավելված 1-ի 8-րդ կետի 1-ին (այժմ 10-րդ կետ) ենթակետով նախատեսվում է, որ ապաստարանի մուտքերը մշտապես պետք է փակ լինեն, պետք է գործեն չլիազորված մուտքերը բացառող կարգեր:
Նախագծային կարգավորումներով չի պարզաբանվում, թե որ դեպքում է ապաստարան մուտքը համարվում լիազորված, ով կարող է մուտք գործել ապաստարան, ինչի պայմաններում անորոշ է «չլիազորված մուտքեր» եզրույթը:
Բացի դա, նախագծի Հավելված 1-ի 8-րդ կետի (այժմ՝ 10-րդ կետ) 3-րդ ենթակետով նախատեսվում է, որ ապաստարանը պետք է երաշխավորի գաղտնիության պահպանման գործող կառուցակարգեր ի դեմս շահառուների և ներգրավված բոլոր անձանց հետ կնքվելիք գաղտնիության համաձայնագրերի և այլ միջոցների:
Տվյալ պարագայում Նախագծով հստակեցված չէ, թե բացի գաղտնիության համաձայնագրերի կնքումից, այլ ի՞նչ միջոցներ պետք է կիրառվեն:
Հաշվի առնելով այն հանգամանքը, որ ապաստարանի գաղտնիության պատշաճ ապահովումը ապաստարանի անվտանգության երաշխավորման կարևոր տարրերից է՝ գտնում ենք, որ պետք է հստակ սահմանվեն ապաստարանի գաղտնիության պահապանման կառուցակարգերը:
Ուստի, վերոնշյալ նկատառումների հաշվառմամբ՝ անհրաժեշտ է հստակեցնել «չլիազորված մուտքեր» և «այլ միջոցներ» եզրույթները:

3.	Համաձայն նախագծի Հավելված 1-ի 9-րդ կետի 1-ին ենթակետի (այժմ՝ 11-րդ կետի 1-ին ենթակետ)՝ շահառուին և նրա երեխային հատկացվում է մեկ սենյակ, երկու և ավելի երեխաների պարագայում՝ հնարավորության դեպքում տրամադրվում է լրացուցիչ սենյակ:
Նախագծային կարգավորումները չեն նախատեսում սենյակների մակերեսին վերաբերող չափանիշներ, ինչի արդյունքում հստակ չէ, թե արդյո՞ք յուրաքանչյուր բնակվող անձի համար ապահովվում է բնակվելու համար նախատեսված տարածքի նվազագույն ու բավարար չափերը: 
Բացի այդ, առաջարկում ենք նաև դիտարկել անգամ մեկ երեխայի պարագայում 2 սենյակ հատկացնելու հնարավորությունը` հաշվի առնելով, որ հնարավոր են դեպքեր, երբ առավել նպատակահարմար է ծնողին և երեխային տրամադրել առանձին սենյակներ՝ սեռային և տարիքային առանձնահատկություններից ելնելով:

















































4.	Նախագծի Հավելված 1-ի 9-րդ կետի (այժմ՝ 11-րդ կետ ) 7-րդ ենթակետով նախատեսվում է շահառուներին տրամադրվող պարագաների ցանկը:
Առաջարկում ենք՝ նախագծային կարգավորումներով որպես պարտադիր պահանջ նախատեսել նշված պարագաների տրամադրումը անհրաժեշտ քանակությամբ՝ ըստ բնակվողների թվի:

	1. Չի ընդունվել։ Սույն կետի վերաբերյալ մեկնաբանությունը կարող եք տեսնել ՀՀ վարչապետի  աշխատակազմի սոցիալական հարցերի վարչության 2-րդ դիտարկմանն ի պատասխան։ 





























2․ Ընդունվել է։
Նախագծում կատարվել են համապատասխան փոփոխություններ։




















         3. Ընդունվել է մասնակի։
Ապաստարանը պարտավոր է ապահովել բնակվելու համար նախատեսված տարածքի նվազագույն ու բավարար չափերը, հակառակ պարագայում ապաստարանի ծառայություններ տրամադրող կազմակերպությունը չի հավաստագրվի։
Այսպես, Հավելվածի 2-րդ կետի համաձայն՝ ապաստարանի ծառայություններ կարող են տրամադրել Հայաստանի Հանրապետության կառավարության հաստատած կարգի համաձայն հավաստագրված ոչ առևտրային իրավաբանական անձինք, իսկ Կառավարության 10․09․2015 թվականի թիվ 1078-Ն որոշմամբ հաստատված հավելվածի 13-րդ կետի համաձայն՝ հավաստագրվում են այն կազմակերպությունները, որոնք ապահովում են տվյալ սոցիալական ծառայություն տրամադրելու գործունեության համար անհրաժեշտ՝ Հայաստանի Հանրապետության օրենսդրությամբ սահմանված պահանջները բավարարող կոմունալ, սանիտարահիգիենիկ և հակահրդեհային անվտանգության անհրաժեշտ պայմանները, տվյալ սոցիալական ծառայություն տրամադրելու համար նախատեսված տարածքի ընդհանուր և բնակելի մակերեսին, անձնակազմին (աշխատողների թվին և հաստիքներին), նրանց աշխատանքային պայմաններին, միաժամանակյա խնամք ստացողների (բնակվողների) առավելագույն թվին, նրանց տրամադրվող սննդի չափաքանակին, դրա էներգետիկ արժեքին, հագուստի, սպիտակեղենի, կոշկեղենի, անկողնային և անձնական հիգիենայի պարագաների չափորոշիչներին, անվտանգության ապահովմանը և այլ պայմաններին ներկայացվող պահանջները:
 Հետևաբար, նշված հարցը ենթակա է պարզման և մշտադիտարկման հավաստագրմանն առնչվող գործընթացներում և ոչ սույն Նախագծում։ 
Հավելվածի 11-րդ կետը շարադրվել է հետևյալ ձևով՝ «շահառուին  և նրա երեխային առնվազն մեկ սենյակի հատկացում»։


4․ Չի ընդունվել։
Դրույթի շարադրանքից ինքնին բխում է, որ պարագաները տրամադրվում են բոլոր շահառուներին, բացի այն պարագաների, որոնցից հետո կիրառվում են (անհրաժեշտության դեպքում) բառերը։ Այսինքն, մնացած բոլոր դեպքերում ենթադրվում է, որ շահառուն ունի անհրաժեշտություն և առանց որևէ սահմանափակման վերջինիս պետք է տրամադրվի համապատասխան իրը։ 

	8. ՀՀ արդարադատության նախարարություն
Փորձագիտական եզրակացություն


	21.11.2024 թ․

	9. 
	//47006-2024

	1. Նախագծի Հավելվածի 10-րդ կետի 4-րդ ենթակետի «անխտրականության» և Հավելվածի 18-րդ կետի «հակախտրականության» հասկացություններն անհրաժեշտ է վերանայել՝ փոխարենը կիրառելով «խտրականության կանխարգելման», «խտրականության բացառման», «խտրականության վերացման» կամ այլ նմանատիպ հասկացություններ:

	Ընդունվել է:
Նախագծում կատարվել են համապատասխան փոփոխություններ:

	2. Նախագծի Հավելվածի 13-րդ կետի 2-րդ ենթակետի համաձայն՝ Ապաստարանի աշխատակից չի կարող լինել այն անձն՝ ով դատապարտվել է Հայաստանի Հանրապետության քրեական օրենսգրքի 22-27-րդ, 29-րդ, 34-35-րդ գլուխներով և 203-206-րդ, 208-209-րդ, և 485-րդ հոդվածներով նախատեսված հանցագործությունների համար` անկախ դատվածությունը մարված կամ հանված լինելու հանգամանքից:
	Ղեկավարվելով Քրեական օրենսգրքի 93-րդ հոդվածի կարգավորումներով՝ հայտնում ենք, որ դատվածությունը կարող է մարվել կամ վերացվել, ուստի՝ Նախագծի Հավելվածի 13-րդ կետի 2-րդ ենթակետում «հանված» բառն անհրաժեշտ է փոխարինել «վերացված» բառով:

	Ընդունվել է:
Նախագծում կատարվել են համապատասխան փոփոխություններ:

	3. Նախագծի Հավելվածի 13-րդ կետի 5-րդ ենթակետով նախատեսվում է, որ ապաստարանի աշխատակից չի կարող լինել այն անձը` ում նկատմամբ հարուցված է քրեական հետապնդում:
	Նկատի ունենալով Սահմանադրության 66-րդ հոդվածը, որի համաձայն՝ Հանցագործության համար մեղադրվողը համարվում է անմեղ, քանի դեռ նրա մեղքն ապացուցված չէ օրենքով սահմանված կարգով` դատարանի` օրինական ուժի մեջ մտած դատավճռով՝ հայտնում ենք, որ վերոնշյալ կարգավորման նախատեսումը անհրաժեշտ է դիտարկել անմեղության կանխավարկածի խախտման, ինչպես նաև՝ անձի իրավունքների սահմանափակման համատեքստում, քանի որ թեև անձի մեղավորությունը ապացուցված չէ՝ վերջինս զրկվում է ապաստարանի աշխատակից հանդիսանալու հնարավորությունից:
	Նախագծից պարզ չի դառնում նաև, թե ինչ կարգավորումներ են գործելու՝ ապաստարանի աշխատակիցների նկատմամբ քրեական հետապնդում հարուցելու պարագայում: 

	Ընդունվել է:
Նախագծում կատարվել են համապատասխան փոփոխություններ, նշյալ կետը դուրս է եկել նախագծից։ 

	4. Նախագծի Հավելվածի 17-րդ կետի 4-րդ ենթակետի համաձայն՝ Անվտանգության նկատառումներից ելնելով՝ ապաստարանը շահառուին ընդունելու պահից շահառուից պետք է պահանջի հանձնելու բջջային հեռախոսը կամ վերջինիս թույլ տա պահպանել հեռախոսը՝ տալով դրա օգտագործման ցուցումներ:
	Սահմանադրության 33-րդ հոդվածում ամրագրված է՝ Հաղորդակցության ազատության և գաղտնիության իրավունքը, որի 1-ին մասի համաձայն՝ Յուրաքանչյուր ոք ունի նամակագրության, հեռախոսային խոսակցությունների և հաղորդակցության այլ ձևերի ազատության և գաղտնիության իրավունք, առաջարկում ենք նախապատվությունը տալ:
	Սահմանադրության 33-րդ հոդվածի 2-րդ մասը սահմանում է, որ Հաղորդակցության ազատությունը և գաղտնիությունը կարող են սահմանափակվել միայն օրենքով՝ պետական անվտանգության, երկրի տնտեսական բարեկեցության, հանցագործությունների կանխման կամ բացահայտման, հասարակական կարգի, առողջության և բարոյականության կամ այլոց հիմնական իրավունքների և ազատությունների պաշտպանության նպատակով:
	Բջջային հեռախոսը հանդիսանում է հաղորդակցության և տեղեկատվության ստացման աղբյուր, իսկ հաղորդակցության ազատությունն ու գաղտնիությունը, տեղեկատվության ազատությունը, ինչպես նաև՝ կարծիքի արտահայտման ազատությունը, որը ներառվում է նաև տեղեկատվություն ստանալու իրավունքը՝ սահմանադրությամբ ամրագրված իրավունքներ են: 
	Սույն Նախագծի Հավելվածի 17-րդ կետի 4-րդ ենթակետով առաջարկվում է ՀՀ կառավարության որոշմամբ սահմանափակել անձի սահմանադրական իրավունքները:
	Առաջնորդվելով Սահմանադրության 33-րդ հոդվածի 2-րդ մասի կարգավորմամբ՝ հայտնում ենք, որ անձի անվտանգության պաշտպանության նկատառումներով անձի հաղորդակցության ազատությունը կարող է սահմանափակվել միայն օրենքով, ուստի՝ ՀՀ կառավարության որոշմամբ նախատեսելու փոխարեն՝ անհրաժեշտության դեպքում համապատասխան լրացումը պետք է կատարել «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում: 





	Ընդունվել է:
Նախագծում կատարվել են համապատասխան փոփոխություններ, նշյալ կետը դուրս է եկել Նախագծից։

	ՀՀ ֆինանսների նախարարություն

	
26.12.2024 թ․

	
	
№ 01/9-1/27224-2024


	1․ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի փոփոխությամբ (12.04.2024թ. ՀՕ-169-Ն օրենք) նախատեսված է լիազորել ՀՀ կառավարությանը՝ սահմանելու ընտանեկան և կենցաղային բռնության ենթարկվածներին և նրանց խնամքի տակ գտնվող անձանց՝ օրենքով սահմանված դեպքերում տրամադրվող ապաստարանի (ընտանեկան և կենցաղային բռնության ենթարկված անձի հոգածության կենտրոն) հավաստագրումը։ Սակայն Նախագծում ամրագրված չէ այն պահանջը, որ Օրենքով նախատեսված ապաստարանով ապահովման գործունեությունը պետք իրականացվի հավաստագրված կենտրոնի կողմից:

	Ընդունվել է:
Նախագծում կատարվել են համապատասխան փոփոխություններ (այժմ կետ 2)։

	2․ Նախագծով առաջարկվում է սահմանել ապաստարանի անձնակազմին ներկայացվող պահանջները, մասնավորապես կարգի 3-րդ բաժնում նախատեսված է, որ անձնակազմը պետք է ունենա բավարար պատրաստվածություն ընտանեկան և կենցաղային բռնության ենթարկված անձանց` այդ թվում երեխաների հետ աշխատելու համար և վերապատրաստման պահանջ:
Հաշվի առնելով, որ ՀՀ կառավարության 29.03.2019 թ. N 364-Ն (այսուհետ՝ Որոշում) որոշմամբ ապաստարանի անձնակազմին՝ մասնագետներին, գործառույթներին և որակավորման չափանիշներին ներկայացվող պահանջները սահմանված են հստակ, իսկ Նախագծով նախատեսվում է ավելի ընդհանրական սահմանում, առաջարկվում է անձնակազմին ներկայացվող պահանջները սահմանել Որոշմամբ սահմանված նվազագույն պահանջներին համապատասխան:

	Ընդունվել է:
Նախագծում կատարվել են համապատասխան փոփոխություններ: Նախատեսվել է հոգեբան, սոցիալական աշխատող և իրավաբան աշխատողներ ունենալու պահանջ (կետ 15)։

	3․ Նախագծով ուժը կորցրած է ճանաչվում նաև Որոշման N 2 հավելվածով հաստատված ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը, որով նախատեսված էր ծառայությունների մատուցման պահանջները: Հիմք ընդունելով, որ հիմնավորման մեջ բացակայում է ֆինանսավորման պայմանագրի օրինակելի ձևի հանելու անհրաժեշտությունը, ինչպես նաև Նախագծով սահմանված չէ ծառայությունների մատուցման պայմանը՝ առաջարկվում է N 2 հավելվածը թողնել անփոփոխ, կամ սահմանել ապաստարանի կողմից ծառայությունների մատուցման պահանջները:

	Ընդունվել է:
Նախագծում կատարվել են համապատասխան փոփոխություններ: Նախատեսվել են ֆինանսավորման վերաբերյալ դրույթներ (այժմ կետեր՝ 1, 2, 8)։

	4․ Միաժամանակ տեղեկացնում ենք, որ Նախագծի 1-ին կետի 3) ենթակետով առաջարկվում է հաստատել ընտանեկան և կենցաղային բռնության ենթարկված անձանց ապաստարանի գործունեությանը, մատուցվող ծառայություններին և անձնակազմին ներկայացվող պահանջները և ապաստարանի կողմից ծառայությունների մատուցման կարգը, որի 2-րդ (Ապաստարանի գործունեությանը և մատուցվող ծառայություններին ներկայացվող պահանջները) կետում առկա են ծառայությունների մատուցման համար սահմանված այնպիսի պահանջներ, որոնք բացակայում են ներկայումս Որոշմամբ հաստատված N 1 հավելվածով հաստատված գործող կարգում, և որոնց ընդունումը ակնհայտորեն կհանգեցնի անհրաժեշտ ծախսերի ավելացման:
Տվյալ դեպքում հարկ է նկատի ունենալ նաև, որ ըստ մարմնի կողմից ներկայացված 2024 թ-ի պետական բյուջեի ինն ամիսների կատարողական հաշվետվությունների՝ արդյունքային չափորոշիչների բաժնում արձանագրվել է շահառուների թվաքանակի աճ, որի պայմաններում հավանական է 2025 և հաջորդ տարիների ընթացքում 1145 ծրագրի «11002. Ընտանիքում բռնության ենթարկված անձանց ապաստարանի ծառայություններ» միջոցառման շրջանակներում ծագի բյուջետային հատկացումների ավելացման անհրաժեշտության՝ չնայած, որ ըստ Նախագծի հիմնավորման, որոշման ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում։
Ելնելով վերոգրյալից, առաջարկում ենք ևս մեկ անգամ վերանայել և ՀՀ ֆինանսների նախարարություն ներկայացնել ծրագրի ֆինանսական ազդեցության գնահատականը: 

	  Ընդունվել է։ Նախագծում կատարվել են համապատասխան փոփոխություններ։
Ինչ վերաբերում է շահառուների թվաքանակի ավելացմանը, հայտնում ենք, որ յուրաքանչյուր տարի պետական բյուջեի միջոցներից երկու ապաստարանների գործունեության համար  հատկացվել է շուրջ 12.5 մլն․ ՀՀ դրամ, որը տրամադրվել է դրամաշնորհային մրցույթի արդյունքում հաղթող ճանաչված հասրակական կազմակերպությանը։ Սույն գումարը մշտապես տրամադրվել է ընդհանուր 60 շահառուհի համար (յուրաքանչյուր ապաստարանում 30 անձ), սակայն հասարակական կազմակերպության կողմից ներդրված միջոցների շնորհիվ ապաստարանի ծառայություններ ստացել են՝ 2020 թվականին 135 անձ, 2021 թվականին 160 անձ, 2022 թվականին 201 անձ, 2023 թվականին 267 անձ, իսկ 2024 թվականին 274 անձ։ Ինչ վերաբերում է այն դիտարկմանը, որ սույն Նախագծով ներդրված չափորոշիչները հնարավոր է ՀՀ պետական բյուջեից ֆինանսական լրացուցիչ միջոցների ավելացման պատճառ դառնան, ապա հարկ է նկատել, որ նախատեսված պարտադիր հաստիքները (սոցիալական աշխատող, իրավաբան, հոգեբան) այժմ էլ մատուցվող ծառայությունների շրջանակում առկա են, ուստի այս մասով չափորոշիչների սահմանումը չի կարող նպաստել ֆինանսական միջոցների ավելացմանը։ Ի հավելումն հարկ է նկատել, որ սույն նախագծով իրավական ձևակերպում են ստանում այժմ էլ գործող ընթացակարգերն ու չափորոշիչները և սույն նախագիծը ոչ թե շահառուների թվաքանակի ավելացման մասին է (ինչը կարող էր հանգեցնել ֆինանսական միջոցների լրացուցիչ ավելացմանը), այլ ապաստարանների գործունեության ընթացակարգային չափորոշիչների մասին է, որը որ պետք է պահպանի այն հավաստագրված հասարակական կազմակերպությունը, որը մատուցում է օրենքով սահմանված ծառայությունները։

	
ՀՀ վարչապետի աշխատակազմի իրավաբանական վարչության եզրակացություն
	23.01.2025 թ․

1. Ներկայացված նախագծի հավելվածի 14-րդ կետի 1-ին ենթակետի համաձայն՝ ապաստարանում ծառայությունները պետք է մատուցվեն կին աշխատողների կողմից: ՀՀ սահմանադրության 29-րդ հոդվածը սահմանում է, որ խտրականությունը, կախված սեռից, ռասայից, (…) կամ սոցիալական բնույթի այլ հանգամանքներից, արգելվում է: Միևնույն ժամանակ, ՀՀ աշխատանքային օրենսգիրքը ևս ամրագրում է խտրականության արգելքը, բացառություն համարելով այն դեպքերը, երբ տարբերակումը, բացառումը կամ սահմանափակումն օբյեկտիվորեն արդարացված են հետապնդվող իրավաչափ նպատակով, և այդ նպատակին հասնելու համար կիրառվող միջոցները համաչափ են ու անհրաժեշտ: Այդ պարագայում, գտնում ենք, որ խտրականության արգելքի սկզբունքի համատեքստում սույն դրույթը խնդրահարույց է:

	
Ընդունվել է:
Նախագծում կատարվել են համապատասխան փոփոխություններ:

	2. Նախագծի որոշ դրույթների բովանդակությունը որոշակիացման անհրաժեշտություն ունի, օրինակ՝
	ա. հավելվածի 20-րդ կետի 5-րդ ենթակետի համաձայն՝ ապաստարանը շահառուին ընդունելու պահից պետք է իրականացնի շահառուի կարճաժամկետ և երկարաժամկետ հզորացման ծրագրի մշակում: 
	բ. հավելվածի 22-րդ կետով նախատեսվում է, որ ապաստարանը պետք է ունենա ներքին գաղտնի գործընթաց: 

	Ընդունվել է  

«Հզորացման ծրագիրը» փոխարինվել է «սոցիալ-հոգեբանական վերականգնման ծրագիր» բառերով։

ՀՀ վարչապետի աշխատակազմի սոցիալական հարցերի վարչության եզրակացություն
	


	1. Նախագծի 1-ին կետի 3-րդ ենթակետով նախատեսվում է  «...որոշման 1-ին կետը շարադրել հետևյալ խմբագրությամբ՝ «1․ Հաստատել ընտանեկան և կենցաղային բռնության ենթարկված անձանց ապաստարանի գործունեությանը, մատուցվող ծառայություններին և  անձնակազմին ներկայացվող պահանջները և ապաստարանի կողմից ծառայությունների մատուցման կարգը՝ համաձայն հավելվածի»,  իսկ նախագծի 1-ին կետի 4-րդ ենթակետով նախատեսվում է ուժը կորցրած ճանաչել որոշման N 2 հավելվածը, ինչից բխում է, որ ՀՀ կառավարության 2019 թվականի մարտի 29-ի N 364-ն որոշումն (այսուհետ՝ որոշում) ունենալու է մեկ հավելված, մինչդեռ նախագծի հավելվածում վերնագրից առաջ նշվում է «Հավելված ՀՀ կառավարության 2025 թվականի
_______________-ի N _____-Ն որոշման «Հավելված 1 ՀՀ կառավարության 2019 թվականի մարտի 29-ի N 364-Ն որոշման»։
	


	Ընդունվել է:
Նախագծում կատարվել են համապատասխան փոփոխություններ:

	2.  Նախագծի 1-ին կետի 4-րդ ենթակետով նախատեսվում է ուժը կորցրած ճանաչել որոշման N 2 հավելվածը, որով սահմանված է ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը, մինչդեռ «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի 14-րդ հոդվածի 1-ին մասի 6-րդ կետի համաձայն ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության բնագավառում Լիազոր մարմինը ոչ առևտրային իրավաբանական անձանց հետ կնքում է ապաստարանի և աջակցության կենտրոնի ֆինանսավորման պայմանագիր՝ Կառավարության սահմանած պայմանագրի օրինակելի ձևի հիման վրա, բացի այդ նախագծի հավելվածի 2-րդ կետի համաձայն ապաստարանի ծառայություններ կարող են տրամադրել Կառավարության հաստատած կարգի համաձայն հավաստագրված այն ոչ առևտրային իրավաբանական անձինք, որոնց հետ սոցիալական հարցերի ոլորտում լիազոր մարմինը կնքել է ֆինանսավորման պայմանագիր՝ Կառավարության սահմանած պայմանագրի օրինակելի ձևի հիման վրա։

	Չի ընդունվել:
 Նախագծի հավելվածի 2-րդ կետի համաձայն` ապաստարանի ծառայություններ կարող են տրամադրել Հայաստանի Հանրապետության կառավարության հաստատած կարգի համաձայն հավաստագրված այն ոչ առևտրային իրավաբանական անձինք, որոնց հետ սոցիալական հարցերի ոլորտում լիազոր մարմինը կնքել է ֆինանսավորման պայմանագիր՝ Հայաստանի Հանրապետության կառավարության սահմանած պայմանագրի օրինակելի ձևի հիման վրա։
  Նախագծով նշված պայմանագրի օրինակելի ձև սահմանելը նպատակահարմար չէ, քանի որ պետությունն, ըստ էության, ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության գործառույթը պատվիրակում է առևտրային կազմակերպություններին՝ վերջիններիս հետ կնքելով ֆինանսավորման պայմանագիր։ Նշված հարաբերությունների  նկատմամբ կիրառվում է Կառավարության 24․12․2003 թվականի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» թիվ 1937-Ն որոշումը, որը սահմանում է Սույն կարգով կարգավորվում են Հայաստանի Հանրապետության պետական բյուջեի  միջոցների հաշվին իրավաբանական անձի կարգավիճակ ունեցող կազմակերպություններին սուբսիդիաների և դրամաշնորհների հատկացման գործընթացի հետ կապված հիմնական հարաբերությունները: Նույն որոշմամբ հաստատված կարգի 7-րդ կետի համաձայն՝ կազմակերպությանը սուբսիդիա հատկացվում է տվյալ ոլորտը կարգավորող պետական մարմնի և կազմակերպության միջև կնքված սուբսիդիայի տրամադրման մասին պայմանագրի հիման վրա, իսկ 8-րդ կետով սահմանված է այդ պայմանագրին ներկայացվող պահանջները։ Ինչ վերաբերում է պայմանագրի ձևին, ապա Կառավարության թիվ 1937-ն որոշման մեջ 27․01․2021 թվականի թիվ Ն-97 փոփոխությամբ  Հայաստանի Հանրապետության ֆինանսների նախարարին է վերապահվել մրցույթի ընթացքում օգտագործվելիք փաստաթղթերի օրինակելի ձևերի հաստատումը, ինչն էլ իրականացվել է Նախարարի 10․08․2021 թվականի թիվ 422-Ա հրամանով։

		3.Նախագծում առկա են խմբագրական բնույթի թերություններ, օրինակ՝  նախագծի 1-ին կետում «մասին» բառից հետո բացակայում է չակերտը։

	Ընդունվել է:
Նախագծում կատարվել են համապատասխան փոփոխություններ:

	
ՀՀ վարչապետի աշխատակազմի պետաիրավական վարչության եզրակացություն
	


	1. Հավելվածի 20-րդ և 21-րդ կետերը նախատեսում են շահառուի կարճաժամկետ և երկարաժամկետ հզորացման ծրագրի, խտրականության բացառման, անձնական տվյալների քաղաքականության մշակման վերաբերյալ կարգավորումներ, մինչդեռ, պարզ չէ, թե վերջիններս իրենցից ինչ են ներկայացնում:

	Ընդունվել է։
Հավելված 1-ի 20-րդ կետը վերախմբագրվել է՝ «Հզորացման ծրագիրը» փոխարինվել է «սոցիալ-հոգեբանական վերականգնման ծրագիր» բառերով։ 
Հավելված 1-ի 21-րդ կետը վերախմբագրվել է։     



	2. Հավելվածի 14-րդ կետի 1-ին ենթակետի համաձայն՝ ապաստարանում ծառայությունները պետք է մատուցվեն կին աշխատողների կողմից: Նախագծին կից հիմնավորման համաձայն՝ այս չափանիշը բխում է «Մարդու իրավունքների և հիմնարար ազատությունների պաշտպանության մասին» եվրոպական կոնվենցիայի 8-րդ հոդվածից, որը, սակայն, ընդամենը սահմանում է յուրաքանչյուր անձի՝ իր անձնական ու ընտանեկան կյանքի, բնակարանի և նամակագրության նկատմամբ հարգանքի իրավունքը: Ավելին, Սահմանադրության 29-30-րդ հոդվածների համատեքստում միանշանակ անընդունելի է նման կարգավորման նախատեսումը և պարզ չէ՝ ինչ հանգամանքների հաշվառմամբ է նախատեսվել միայն սեռով աշխատանքային իրավունքը սահմանափակելը՝ հատկապես հաշվի առնելով այն, որ հավելվածի 16-րդ կետով արդեն իսկ սահմանվում է որոշ կատեգորիայի անձանց աշխատանքի իրավունքը սահմանափակող դրույթ՝ որոշ օբյեկտիվ հանգամանքների հիմքով:

	
Ընդունվել է:
Նախագծում կատարվել են համապատասխան փոփոխություններ:



